
Аннотация. В данной статье рассматриваются важные аспекты критериев 

учета доходов в государственных медицинских организациях. В исследовании также 

изучено признание доходов на основе критериев обязательного согласия при оказании 

платных медицинских услуг в государственных медицинских организациях. В случае, если 

каждая сторона обязательного соглашения выполняет свое обязательство по оказанию 

платных медицинских услуг, организации вправе отражать данное соглашение в балансе 

отдельно как актив обязательного соглашения или обязательство обязательного 

соглашения. На основе проведенных исследований и анализа сформулированы выводы. 

Ключевые слова: доход, обязательное соглашение, актив по обязательному 

соглашению, обязательство по обязательному соглашению, платные медицинские услуги, 

финансовая отчетность. 

 

Kirish 

Daromadlar — bu hisobot davri mobaynida aktivlarning kirib kelishi yoki qiymatining 

oshishi yoxud majburiyatlarning kamayishi natijasida yuzaga keladigan tashkilot sof aktivlarining 

(kapitalining) koʻpayishiga olib keladigan iqtisodiy naf sifatida tavsiflanadi. Davlat tibbiyot 

tashkilotlarining faoliyati faqatgina ajratilgan budjet mablagʻlarini maqsadli sarflash bilan 

cheklanib qolmay, balki, pullik tibbiy xizmat koʻrsatish va boshqa qonuniy manbalar hisobidan 

daromadlar shakllanishini ham oʻz ichiga oladi. 

Budjet tashkilotlari, jumladan, davlat tibbiyot tashkilotlari qonunchilikda belgilangan 

tartibda faoliyat ixtisosligi boʻyicha tovarlarni (ishlarni, xizmatlarni) realizatsiya qilishdan 

daromadlar oladi. Moliyaviy hisobot foydalanuvchilariga mazkur daromad operatsiyalaridan kelib 

chiqadigan tushumlarning va pul oqimlarining xususiyati, miqdori, muddati muhim hisoblanadi. 

Davlat tibbiyot tashkilotlari faoliyatini moliyalashtirish tizimini yanada takomillashtirish, 

eng muhimi ulardan maqsadli va samarali foydalanishni taʼminlash choralarini koʻrish bugungi 

kunning ustuvor vazifalari hisoblanadi. Xususan, Oʻzbekiston Respublikasi Prezidentining 2024-

yil 5-sentabrdagi “Davlat tibbiy sugʻurtasi mexanizmlarini joriy etishga oid chora-tadbirlar 

toʻgʻrisida”gi PQ-311-son Qarorida aholining kafolatlangan paketga kiritilgan tibbiy xizmatlardan 

bepul foydalanishi, oilaviy shifokorning elektron yoʻllanmasi asosida tekshiruvlardan oʻtkazilishi 

va davolanishi, ushbu tartibga rioya etilmagan hollarda, tibbiy xizmatlar pullik asosda koʻrsatilishi 

[1] belgilangan. 

Davlat budjeti mablagʻlari hisobidan qoplanadigan tibbiy yordamning kafolatlangan 

hajmlari yaʼni kafolatlangan paket va ushbu paketga kiritilgan tibbiy xizmatlar va dori vositalari 

Davlat tibbiy sugʻurtasi jamgʻarmasi mablagʻlari hisobidan taqdim etilishi belgilangan. 

Kafolatlangan paketga kiritilgan tibbiy xizmatlardan bepul foydalanish uchun belgilangan 

muddatlarda tegishli tibbiy koʻriklardan oʻtish, oilaviy shifokorga yoki tibbiyot brigadasiga 

murojaat qilish talab etiladi. 

Davlat tibbiyot tashkilotlarida kafolatlangan paket doirasida bepul koʻrsatiladigan tibbiy 

xizmatlardan tashqari xizmatlar qoʻshimcha hisoblanadi va pullik asosda koʻrsatiladi.  

Davlat tibbiyot tashkilotlari pullik xizmatlarni tashkil etishda koʻrsatilgan xizmatlardan 

tushgan mablagʻlar hisobini alohida shaxsiy gʻazna hisobvaragʻida yuritilishini taʼminlashi, 

binolarning kirish qismlarida pullik xizmatlar boʻyicha axborot burchaklarini tashkil etishi, qulay 

joylashuvda joylashgan toʻlov kassalari hamda xizmat narxlari yuzasidan tasdiqlangan 

kalkulyatsiyalar mavjudligini taʼminlashi kerak. 

Bugungi kunda, davlat tibbiyot tashkilotlarida pullik tibbiy xizmatlar koʻrsatishdan 

tushgan mablagʻlarni daromad sifatida hisobga olish mezonlarini belgilashga hamda moliyaviy 

hisobotda aks ettirishga qaratilgan izlanishlar olib borish zaruriyati vujudga kelmoqda. 

 

Adabiyotlar sharhi 

Budjet tashkilotlarida daromadlarni hisobga olish hamda moliyaviy hisobotda aks 

ettirishning nazariy hamda uslubiy asoslarini yaratish va uni takomillashtirish boʻyicha bir qator 

xorijlik iqtisodchi olimlar ilmiy tadqiqotlar olib borishgan. 

Jumladan, Ye.V.Melnikova budjet hisobi va hisobotlarining asosiy funksiyalari [5] 

boʻyicha izlanish olib borgan. Uning fikricha, hisobot maʼlumoti muayyan tendensiyalarni 

aniqlaydi, budjet daromadlari va xarajatlarining maqsad yoʻnalishini va ulardan foydalanish 

samaradorligini nazorat qiladi.  

Rossiyalik olimlar M.A.Ryabova, V.Bashkatov va Yu.Pokusayev budjet tashkilotlari, 

ularni moliyalashtirish manbalari boʻyicha smetalar ijrosi hisobi va nazoratini tashkil etishning 

xususiyatlarini [6] tadqiq etgan va oʻz qarashlarini ilmiy talqin qilgan. 

A.A.Ushakov “Budjet tashkilotlarida buxgalteriya hisobini tashkil etish – barcha 

tashkilotlar normativ-huquqiy hujjatlar asosida buxgalteriya hisobini yuritishga majburdirlar. 

Normativ-huquqiy hujjatlarni qoʻllash tartibi tashkilotlarning turiga bogʻliqdir. Budjet 

tashkilotlarida gʻaznachilikka qamrab olingan holda buxgalteriya hisobini yuritish va tashkil 

etishning asosiy tarmoqqa xos boʻlgan xususiyati bu - hisob siyosati hisoblanadi”, [7] deb ilmiy 

izoh bergan. Shuningdek, mazkur olim tibbiyot tashkilotlarida buxgalteriya hisobi tashkilotni 

moliyalashtirish samaradorligiga bogʻliqligini ilmiy jihatdan asoslab oʻtgan. 

Mamlakatimiz olimlaridan S.U.Mehmonov budjet tashkilotlarida buxgalteriya hisobi va 

ichki audit metodologiyasini takomillashtirish [8], A.A.Ostonokulov taʼlim va tibbiyot 

muassasalarining budjetdan tashqari mablagʻlarini hisobga olish metodikasini takomillashtirish 

[9], davlat sektori muassasalarida yetkazib beruvchilar va xaridorlar bilan hisob-kitoblar hisobini 

takomillashtirish [10] borasida izlanishlar olib borishgan. Jumladan, A.A.Ostonokulov budjet 

tashkilotlarida budjetdan tashqari mablagʻlarni shakllantirish, ularning hisobini tashkil etish va 

yuritish, moliyaviy hisobotlarni tuzishning metodologik asoslari hamda ularni takomillashtirish 

yuzasidan izlanishlar olib borgan. 

Biroq, bugungi kunda davlat tibbiyot tashkilotlarida pullik tibbiy xizmatlar koʻrsatishdan 

tushgan mablagʻlarni daromad sifatida hisobga olish mezonlarini belgilashga hamda moliyaviy 

hisobotda aks ettirishga qaratilgan ilmiy izlanishlar olib borilmagan. Davlat tibbiyot tashkilotlarida 

pullik tibbiy xizmatlar koʻrsatishdan tushgan mablagʻlarni daromad sifatida hisobga olishda aniq 

bir mezonlar belgilanmagan. Bu esa, oʻz navbatida, moliyaviy hisobot foydalanuvchilarini pullik 

tibbiy xizmatlardan kelib chiqadigan daromadlar va pul oqimlarining xususiyati, miqdori, muddati 

va noaniqlik darajasini tushunish imkonini beradigan buxgalteriya axborotlari bilan 

taʻminlamaslikka olib kelmoqda. 

 

Tadqiqot metodologiyasi 

Davlat tibbiyot tashkilotlarida daromadlarni hisobga olish mezonlarini va moliyaviy 

hisobotda aks ettirishni tadqiq qilishda bilish, tushunish, anglash, kuzatish, taqqoslash, ilmiy 

abstraksiya, tahlil va sintez, induksiya va deduksiya, monografik tadqiqot kabi metodlardan 

foydalanildi. 

Tahlil va natijalar 

Budjet tashkilotlari, jumladan, davlat tibbiyot tashkilotlari daromadlarining mohiyatini 

toʻgʻri aniqlashi muhim hisoblanadi. Chunki, davlat tibbiyot tashkilotlari oʻz faoliyatidagi 

daromad operatsiyalarini hisobga olishda qoʻllaniladigan talablarni, shu jumladan daromad 

operatsiyalarining turini aniqlashi, daromadlarni tan olish mezonlarini belgilashi, baholashi va 

moliyaviy hisobotda toʻgʻri aks ettirishi zarur.  

Birinchi navbatda davlat tibbiyot tashkilotlari oʻz faoliyatidagi daromadlarini aniqlashi 

kerak. Maʼlumki, daromadlar sof aktivlar yoki qiymatning koʻpayishini anglatadi. Davlat tibbiyot 

tashkilotlari daromad operatsiyasidan kelib chiqadigan daromadga oid maʼlum xarajatlarni amalga 

oshirsa, daromad kelajakdagi iqtisodiy foyda yoki xizmat koʻrsatish salohiyatining yalpi tushumi 

hisoblanadi va resurslarning har qanday oʻtkazilishi operatsiya xarajati sifatida tan olinadi. 

Shuningdek, Davlat sektori daromadlari majburiy kelishuvsiz yoki majburiy kelishuv 

asosidagi operatsiyalardan yuzaga kelishi mumkin. Hukumat va budjet tashkilotlari 

daromadlarining katta qismi odatda, majburiy kelishuvsiz operatsiyalardan yoki tashqi tomonlarga 

alohida tovar yetkazishni yoki xizmatlarni oʻtkazishni oʻz ichiga olmaydigan majburiy kelishuv 

asosidagi operatsiyalardan olinadi. 

Davlat tibbiyot tashkilotlari oʻz faoliyatida, avvalo, daromad operatsiyasini majburiy 

kelishuv asosida yoki majburiy kelishuvsiz amalga oshirilishini aniqlashi zarur. 

Majburiy kelishuv (shartnoma) — bu kelishuv ishtirokchilariga huquqlar va 

majburiyatlarni yuklagan hamda qonunchilik yoki unga tenglashtirilgan vositalar orqali ijro 

etilishi taʼminlanadigan kelishuv hisoblanadi. 

Majburiy kelishuv boʻlishi uchun u qonunchilik hujjatlari orqali ijro etilishi lozim. 

Majburiy kelishuv turli tartiblar asosida ijro etiladi. Bunda ushbu tartiblar davlat tibbiyot 

tashkilotlariga majburiy kelishuv shartlarining ijrosini taʼminlash va tomonlarni oʻz 

majburiyatlarini bajarmaganligi yoki lozim darajada bajarmaganligi uchun javobgarlikka tortish 

imkoniyatini taʼminlashi kerak boʻladi. 

Majburiy kelishuvning ijro etilishi mumkinligini aniqlashda davlat tibbiyot tashkilotlari 

kelishuvning huquqiy shaklidan koʻra uning mohiyatini koʻrib chiqishi zarur hisoblanadi. 

Majburiy kelishuvning ijro etilishi mumkinligini baholashda davlat tibbiyot tashkilotlari 

kelishuvning belgilangan shartlari va boshqa ishtirokchilarning aytilgan majburiyatlarini 

bajarishga asoslananishi kerak boʻladi. Majburiy kelishuv ikki yoki undan ortiq tomonlar uchun 

bajarilishi shart boʻlgan majburiyatlar va huquqlarni oʻz ichiga oladi. Majburiy kelishuvda har bir 

tomonning bajarilishi shart boʻlgan majburiyatlari va huquqlari oʻzaro bogʻliq hamda ajralmas 

hisoblanadi. 

Maʼlumki, davlat tibbiyot tashkilotlari asosan pullik tibbiy xizmatlar koʻrsatishdan 

daromad oladi. Nazarimizda, davlat tibbiyot tashkilotlarining pullik tibbiy xizmatlar koʻrsatishi 

majburiy kelishuv asosida amalga oshirilishi kerak. Shuningdek, davlat tibbiyot tashkilotlari pullik 

tibbiy xizmatlar koʻrsatishda daromadlarni tan olishda majburiy kelishuvni hisobga olish modelini 

qoʻllashi zarur. 

Fikrimizcha, davlat tibbiyot tashkilotlari pullik tibbiy xizmatlar koʻrsatishda majburiy 

kelishuvning quyidagi mezonlariga asosan daromadni tan olishi kerak. Yaʼni: 

har bir tomon majburiyat yuzaga keltiruvchi kelishuvni qabul qilsa (yozma yoki faoliyatiga 

muvofiq) va oʻz majburiyatlarini bajarishni zimmasiga olsa; 

davlat tibbiyot tashkilotlari majburiy kelishuv doirasida (pullik tibbiy xizmatlar 

koʻrsatishda) har bir tomonning huquqlarini aniqlay olsa; 

davlat tibbiyot tashkilotlari har bir aniqlangan ijro majburiyatini bajarish (pullik tibbiy 

xizmat) uchun toʻlov shartlarini belgilay olsa; 

majburiy kelishuv iqtisodiy ahamiyatga ega boʻlsa (yaʼni, ushbu kelishuv natijasida davlat 

tibbiyot tashkilotlarining kelgusidagi pul oqimlari yoki xizmat koʻrsatish imkoniyatining xavfi, 

muddati yoki miqdori oʻzgarishi kutilsa); 

davlat tibbiyot tashkilotlari majburiy kelishuv shartlariga muvofiq oʻz ijro majburiyatlarini 

bajarish (pullik tibbiy xizmat) evaziga olishi kerak boʻlgan toʻlovni yigʻib olsa. 

Agar majburiy kelishuv yuqoridagi barcha mezonlarga mos kelmasa, davlat tibbiyot 

tashkilotlari pullik tibbiy xizmatlar koʻrsatish uchun olingan har qanday toʻlovni faqat quyidagi 

asoslarga koʻra daromad sifatida tan olishi zarur: 

davlat tibbiyot tashkilotlari pullik tibbiy xizmatlar koʻrsatishni toʻliq bajargan boʻlsa, unga 

tegishli boʻlgan toʻlov olingan va mijozdan olingan toʻlov qaytarilmaydigan boʻlsa; 

majburiy kelishuv bekor qilingan va mijozdan olingan toʻlov qaytarilmaydigan boʻlsa. 

Agar majburiy kelishuvning har bir tomoni toʻliq bajarilmagan majburiy kelishuvni boshqa 

tomonga hech qanday tovon (kompensatsiya) toʻlamasdan bir tomonlama bekor qilish huquqiga 

ega boʻlsa, bunday kelishuv majburiy kelishuv hisoblanmaydi. 

Davlat tibbiyot tashkilotlarida pullik tibbiy xizmatlar koʻrsatishda quyidagi asoslarga koʻra 

majburiy kelishuv bajarilmagan hisoblanadi: 

davlat tibbiyot tashkilotlari majburiy kelishuvdagi oʻzining ijro majburiyatlarini bajarishni, 

yaʼni pullik tibbiy xizmatlar koʻrsatishni boshlamagan boʻlsa; 

mijoz tomonidan majburiy kelishuvdagi ijro majburiyatlarini bajarishi (pullik tibbiy 

xizmatlar koʻrsatish) uchun hali hech qanday toʻlov amalga oshirmagan va toʻlov qilish 

majburiyatini olmagan boʻlsa. 

Xususan, aktivlar, majburiyatlar va daromadlarni dastlabki tan olish majburiy kelishuvning 

bir tomoni kelishuv boʻyicha oʻz majburiyatlarini bajarishni boshlagan paytdan eʼtiboran amalga 

oshiriladi. 

Davlat tibbiyot tashkilotlari pullik tibbiy xizmatlar koʻrsatishdan kelib chiqadigan pul 

oqimini ijro majburiyatlarini bajarishdan oldin yoki keyin olishi mumkin. 

Nazarimizda, agar davlat tibbiyot tashkilotlari pullik tibbiy xizmatlar koʻrsatishdan pul 

kirimini olsa, bu kirim belgilangan mezonlarga muvofiq aktiv sifatida tan olinadi va davlat tibbiyot 

tashkilotlari quyidagilarni tan olishi kerak boʻladi: 

a) agar kirim bilan bogʻliq boʻlgan pullik tibbiy xizmatlar koʻrsatish bajarilgan boʻlsa — 

daromad; 

b) agar kirim bilan bogʻliq boʻlgan pullik tibbiy xizmatlar koʻrsatish bajarilmagan boʻlsa 

— majburiyat. 

Bunda, davlat tibbiyot tashkilotlarda, pullik tibbiy xizmatlar koʻrsatishdan daromadni tan 

olish vaqti majburiy kelishuvdagi talablarning mohiyati va ularning bajarilishiga qarab aniqlanadi. 

Davlat tibbiyot tashkilotlari pullik tibbiy xizmatlar koʻrsatish boʻyicha operatsiyadan olingan 

daromadni kelishuv shartlariga muvofiq resurslardan belgilangan tarzda foydalanib, ijro 

majburiyatini bajargan paytda (yoki bajarish jarayonida) hisobga olishi shart hisoblanadi. 

Oʻzbekiston Respublikasi Vazirlar Mahkamasining 2025-yil 11-noyabrdagi 718-son qarori 

bilan tasdiqlangan Oʻzbekiston Respublikasi Sogʻliqni saqlash vazirligi tizimidagi tibbiyot 

muassasalarida pullik xizmat koʻrsatish tartibi toʻgʻrisidagi nizomning 29-bandiga asosan 

mijozlar davlat tibbiyot tashkilotiga toʻlovni oldindan toʻliq toʻlash shartlarida qabul 

qilinishi [2] belgilangan. Xususan, davlat tibbiyot tashkilotiga tibbiy xizmat uchun oldindan 

toʻlangan mablagʻ, daromad sifatida emas, balki, majburiyat sifatida buxgalteriya hisobida aks 

ettirilishi kerak. Amaldagi holatda esa, pullik tibbiy xizmat uchun oldindan toʻlangan mablagʻlar 

daromad sifatida buxgalteriya hisobida aks ettirilmoqda. 

Nazarimizda, davlat tibbiyot tashkilotlari pullik tibbiy xizmatlar koʻrsatishda majburiy 

kelishuv mezonlariga asosan daromadni tan olishi kerak. Jumladan, davlat tibbiyot tashkilotlari 

pullik tibbiy xizmat koʻrsatilgandan keyingina, tushgan mablagʻlarni daromad sifatida tan olishi 

kerak boʻladi. Shuningdek, budjet tashkilotlarida daromadlarni tan olish mezonlari normativ-

huquqiy hujjatlarda, Oʻzbekiston Respublikasining budjet hisobi standartlarida belgilanishi zarur. 

Davlat tibbiyot tashkilotlarida moliyaviy hisobotning axborot imkoniyatlarini oshirish 

maqsadida daromadlar, aktivlar va majburiyatlar toʻgʻrisidagi axborotlarni sifatli yoritib berish 

talab etiladi. Xususan, moliyaviy hisobotlarda daromadlar tushumlarining xususiyati, miqdori va 

muddatlari, tan olish mezonlari boʻyicha guruhlanishi zarur. 

Nazarimizda, pullik tibbiy xizmatlar koʻrsatishda majburiy kelishuvning har bir tomoni oʻz 

majburiyatini bajargan taqdirda, tashkilotlar buxgalteriya balansida bu kelishuvni majburiy 

kelishuv aktivi yoki majburiy kelishuv majburiyati sifatida alohida aks ettirish amaliyotini joriy 

etish kerak. 

Bunda, majburiy kelishuv aktivi (xaridorlar va buyurtmachilardan olinadigan 

toʻlovlar) — davlat tibbiyot tashkilotlari majburiy kelishuv shartlariga muvofiq kelishuv 

shartlariga rioya etish boʻyicha oʻz majburiyatlarini bajarganligi uchun toʻlov yoki boshqa resurs 

olish huquqi boʻlib, ushbu huquq vaqt oʻtishi bilan avtomatik ravishda paydo boʻlmasdan, balki 

majburiy kelishuvda belgilangan shartlarning bajarilishiga bogʻliq boʻladi. Xususan, pullik tibbiy 

xizmatlarning koʻrsatilishiga bogʻliq boʻladi. 

Majburiy kelishuv majburiyati (xaridorlar va buyurtmachilardan olingan boʻnaklar) 

esa — bu davlat tibbiyot tashkilotlarining mijozdan toʻlov olgan (yoki toʻlov olishi kerak boʻlgan) 

ijro majburiyatini bajarishi (pullik tibbiy xizmatlar koʻrsatishi) boʻyicha masʼuliyati hisoblanadi. 

Davlat tibbiyot tashkilotlari moliyaviy hisobot foydalanuvchilariga pullik tibbiy xizmatlar 

koʻrsatishdan kelib chiqadigan daromadlar va pul oqimlarining xususiyati, miqdori, muddati va 

noaniqlik darajasini tushunish imkonini beradigan buxgalteriya axborotlarini taqdim etishi kerak. 

Shuningdek, davlat tibbiyot tashkilotlari hisobot davri mobaynida majburiy kelishuv aktivi va 

majburiy kelishuv majburiyati qoldiqlaridagi muhim oʻzgarishlar toʻgʻrisida tushuntirish berishi 

kerak boʻladi. 

Fikrimizcha, davlat tibbiyot tashkilotlarida pullik tibbiy xizmatlar uchun oldindan 

toʻlangan mablagʻlarni majburiyat sifatida aks ettirish uchun Oʻzbekiston Respublikasi budjet 

hisobining standarti (2-son BHS roʻyxat raqami 3078, 2018-yil 20-oktabr) “Yagona schyotlar 

rejasi”ga “Majburiy kelishuv majburiyati (xaridorlar va buyurtmachilardan olingan 

boʻnaklar)” hamda pullik tibbiy xizmatlar koʻrsatilganligi uchun toʻlov yoki boshqa resurs olish 

huquqiga esa “Majburiy kelishuv aktivi (xaridorlar va buyurtmachilardan olinadigan 

toʻlovlar)” [3] nomli buxgalteriya subschyotlarini kiritish zarur. 

Ushbu taklif etilgan buxgalteriya subschyotlari orqali davlat tibbiyot tashkilotlarida pullik 

tibbiy xizmatlar uchun oldindan toʻlangan mablagʻlarni majburiyat sifatida buxgalteriya hisobida 

aks ettirilishiga hamda pullik tibbiy xizmat koʻrsatilgandan keyingina daromad sifatida tan 

olinishiga erishiladi. Natijada, pullik tibbiy xizmatlar boʻyicha buxgalteriya hisobida ishonchli va 

toʻgʻri buxgalteriya axborotlari shakllanishiga xizmat qiladi. 

Davlat tibbiyot tashkilotlarida pullik tibbiy xizmatlar koʻrsatish faoliyatini taklif etilgan 

buxgalteriya subschyotlari bilan bogʻlangan holda buxgalteriya hisobida aks ettirishni 1-jadvalda 

koʻrib chiqamiz. 

1-jadval 

Pullik tibbiy xizmatlar koʻrsatishda daromadni hisobga olishning buxgalteriya hisobi96 

T/r 
Buxgalteriya oʻtkazmasi 

mazmuni 

Buxgalteriya oʻtkazmasi Summa 

(soʻmda) Debet Kredit 

1. 

Mijozlar pullik tibbiy xizmatlar 

uchun toʻlovni oldindan toʻliq 

toʻlaganda 

102 414-“Taqsimlanadigan 

mablagʻlar” subschyoti 

“Majburiy kelishuv 

majburiyati (xaridorlar va 

buyurtmachilardan olingan 

boʻnaklar)” subschyoti 

106 019,0 

2. 

Koʻrsatilgan pullik tibbiy 

xizmatlarning realizatsiyasi 

amalga oshirilganda daromadni 

tan olinishi 

“Majburiy kelishuv aktivi 

(xaridorlar va 

buyurtmachilardan 

olinadigan toʻlovlar)” 

subschyoti 

911 200-“Mahsulot (ish, 

xizmat)lar realizatsiyasi” 

subschyoti 

106 019,0 

3. 

Pullik tibbiy xizmatlar 

koʻrsatish boʻyicha mijozlardan 

oldindan olingan boʻnaklarning 

hisobga olinishi daromad tan 

olingan vaqtda 

Majburiy kelishuv 

majburiyati (xaridorlar va 

buyurtmachilardan 

olingan 

boʻnaklar)”subschyoti 

“Majburiy kelishuv aktivi 

(xaridorlar va 

buyurtmachilardan 

olinadigan toʻlovlar)” 

subschyoti 

106 019,0 

4. 

Koʻrsatilgan tibbiy xizmatlar 

tannarxining hisobdan 

chiqarilishi 

911 200-“Mahsulot (ish, 

xizmat)lar realizatsiyasi” 

subschyoti 

180 000-“Tovarlarga 

(ishlarga, xizmatlarga) 

xarajatlar” subschyoti 

90 277,0 

5. 
PQ-4007-son qarorga asosan 

ajratma 

911 200-“Mahsulot (ish, 

xizmat)lar realizatsiyasi” 

subschyoti 

344 000-“Budjet 

tashkilotlarining budjetdan 

tashqari mablagʻlari 

hisobidan kreditor qarzlari” 

subschyoti 

1 687,0  

6. 

Realizatsiya natijalari 

boʻyicha foyda summasiga: 

tibbiy xizmatlarni realizatsiya 

qilish boʻyicha olingan foydani 

tibbiyot tashkilotlarining 

moddiy ragʻbatlantirish va 

rivojlantirish jamgʻarmasiga 

daromad sifatida hisoblanishi 

911 200-“Mahsulot (ish, 

xizmat)lar realizatsiyasi” 

subschyoti 

520 320-“Tibbiyot 

tashkilotlarining moddiy 

ragʻbatlantirish va 

rivojlantirish jamgʻarmasi 

mablagʻlari boʻyicha 

hisoblangan daromadlari” 

subschyoti 

14 055,0 

 
96 Muallif tomonidan tuzilgan 

Davlat tibbiyot tashkilotlarida pullik tibbiy xizmatlarni realizatsiya qilishdan olingan 

daromadlari pullik tibbiy xizmatlarni realizatsiya qilishdan tushgan tushumlar va ularni ishlab 

chiqarish boʻyicha hisobot davri (chorak) yakuni boʻyicha xarajatlar oʻrtasidagi ijobiy farqi 

tegishliligi boʻyicha Tibbiyot tashkilotlarining moddiy ragʻbatlantirish va rivojlantirish 

jamgʻarmasining hisobvaragʻiga oʻtkazilishi kerak. 

Davlat tibbiyot tashkilotiga mijozlar tomonidan pullik tibbiy xizmat koʻrsatish uchun 

oldindan toʻlangan mablagʻlari tibbiyot tashkilotining moliyaviy hisobotlarida, jumladan, 

buxgalteriya balansida alohida aks ettirilishi kerak. Buning uchun Oʻzbekiston Respublikasi budjet 

hisobining standarti (3-son BHS) “Budjet hisoboti”da (roʻyxat raqami 3124, 2019-yil 18-yanvar) 

moliyaviy hisobot shakllariga [4] quyidagi qoʻshimchalarni kiritish zarur. Jumladan, buxgaletriya 

balansiga III BOʻLIM. Joriy majburiyatlarga “Majburiy kelishuv majburiyati (xaridorlar va 

buyurtmachilardan olingan boʻnaklar)”  qatorini kiritish kerak. Natijada, pullik tibbiy xizmat 

koʻrsatish uchun oldindan toʻlangan mablagʻlarni moliyaviy hisobotlarda alohida aks ettirilishiga 

erishiladi. Shuningdek, buxgaletriya balansiga I BOʻLIM. Joriy aktivlarga “Majburiy kelishuv 

aktivi (xaridorlar va buyurtmachilardan olinadigan toʻlovlar)” qatorini kiritish kerak. 

Bundan tashqari, moliyaviy natijalar toʻgʻrisidagi hisobotda majburiy kelishuvlarga 

asoslangan ijro majburiyatlari boʻyicha tan olingan daromad summalarni boshqa daromad 

manbalaridan alohida aks ettirish zarur. 

 

Xulosa va takliflar 

Davlat tibbiyot tashkilotlarida pullik tibbiy xizmatlar koʻrsatishda majburiy kelishuvning 

mezonlarini va unga asosan daromadni tan olish, baholash va buxgalteriya hisobida aks ettirish 

tartibini normativ-huquqiy hujjatlarda belgilash zarur. Xususan, Oʻzbekiston Respublikasi budjet 

hisobining standartlarida aktivlar, majburiyatlar va daromadlarni tan olishda majburiy 

kelishuvning har bir tomoni kelishuv boʻyicha oʻz majburiyatlarini bajarishi bilan bogʻliq boʻlgan 

mezonlarning kiritilishi maqsadga muvofiq hisoblanadi. 

Davlat tibbiyot tashkilotlari pullik tibbiy xizmatlar koʻrsatish yuzasidan majburiy 

kelishuvda har bir tomon oʻz majburiyatlarini bajarishi, huquqlarini aniqlay olishi, toʻlov 

shartlarini belgilashi, iqtisodiy ahamiyatga egaligi, toʻlovni olishi kabi mezonlarga asosan 

daromadni tan olishi kerak.  

Natijada, pullik tibbiy xizmatlar koʻrsatish boʻyicha daromadni tan olish vaqti majburiy 

kelishuvdagi talablarning mohiyati va ularning bajarilishiga qarab aniqlanishiga erishiladi. Davlat 

tibbiyot tashkilotlari majburiy kelishuv boʻyicha pullik tibbiy xizmatlar koʻrsatishdan olingan 

daromadni kelishuv shartlariga muvofiq resurslardan belgilangan tarzda foydalanib, belgilangan 

majburiyatini bajargan vaqtda hisobga olishi taʼminlanadi. 

Davlat tibbiyot tashkilotlari moliyaviy hisobotning axborot imkoniyatlarini oshirish 

maqsadida daromadlar, aktivlar va majburiyatlar toʻgʻrisidagi axborotlarni sifatli yoritib 

berilishini ta’minlashi kerak. 

Pullik tibbiy xizmatlar koʻrsatishda majburiy kelishuvning har bir tomoni oʻz majburiyatini 

bajargan taqdirda, tashkilotlar buxgalteriya balansida bu kelishuvni majburiy kelishuv aktivi yoki 

majburiy kelishuv majburiyati sifatida alohida aks ettirish amaliyotini joriy etish uchun 

Oʻzbekiston Respublikasi budjet hisobining standartlariga mazkur normalarni kiritish taklif 

etiladi.  

Natijada, davlat tibbiyot tashkilotlari moliyaviy hisobot foydalanuvchilariga pullik tibbiy 

xizmatlar koʻrsatishdan kelib chiqadigan daromadlar va pul oqimlarining xususiyati, miqdori, 

muddati va noaniqlik darajasini tushunish imkonini beradigan buxgalteriya axborotlarini taqdim 

etilishiga xizmat qiladi. Shuningdek, davlat tibbiyot tashkilotlarining hisobot davri mobaynida 

majburiy kelishuv aktivi va majburiy kelishuv majburiyati qoldiqlaridagi muhim oʻzgarishlar 

toʻgʻrisida tushuntirish va izohlar berishi ta’minlanadi. 

Foydalanilgan adabiyotlar roʻyxati  

1. Oʻzbekiston Respublikasi Prezidentining 2024-yil 5-sentabrdagi “Davlat tibbiy 



 “Moliyaviy texnologiyalar” ilmiy elektron jurnali                     
 

 “Moliyaviy texnologiyalar” ilmiy elektron jurnali           1-son     2026-yil    630 

ISSN: 2181-3965 

VOLUME 5 

sugʻurtasi mexanizmlarini joriy etishga oid chora-tadbirlar toʻgʻrisida”gi PQ-311-son Qarori. 

2. Oʻzbekiston Respublikasi Vazirlar Mahkamasining 2025-yil 11-noyabrdagi 

rejasi” (roʻyxat raqami 3078, 2018-yil 20-oktabr). 

    H  t ,   C  t = C o n v L S T M (   F  t ,   H  t − 1 ,   C  t − 1 )


  L = 𝛼   L  B C E + 𝛽 ∙   L  D i c e


    L  D i c e = 1 −   2  ∑    y  i     y ^  i   ∑    y  i +  ∑      y  i ^


  𝒀 𝑮 𝑺 𝑰   =   𝜶 ₀   +   𝜷 ₁ · 𝑰 𝒐 𝑻   +   𝜷 ₂ · 𝑩 𝑫   +   𝜷 ₃ · 𝑨 𝑰   +   𝜷 ₄ · 𝑫 𝑻   +   𝜷 ₅ · 𝑩 𝑪   +   𝜺


  C R =   J o r i y   a k t i v l a r  J o r i y   m a j b u r i y a t l a r


  S P = f ( L R , I R , V R , C R , D R )


  S P


  I R


  C R


  R O   A  t =   𝛽 0 +   𝛽 1 Y T   M  t +   𝛽 2 S p r e a   d  t +   𝛽 3 D   E  t +   𝛽 4 ln ⁡ ( A s s e t   s  t ) +   𝜀  t


  R O   A  t  


  R O   E  t  


  Y T   M  t


  S p r e a   d  t  


  D   E  t


  ln ⁡ ( A s s e t   s  t )


    𝜀  t


  E C   M  t − 1


  𝜆


    𝛽 2


    𝛽 3 −  

